
Ղեկավար' դոցենտ, արվեստագիտության թեկնածու, Երևանի Կոմիտասի անվ. պետական 

կոնսերվատորիայի դոցենտ Անահիտ Հովհաննեսի Բաղդասարյան 
Զեկուցումն ընթերցվել է ԵՊԿ-100-ամյակին նվիրված

ԵՊԿ ՈՒԳՍԸ գիտաժողովի շրջանակներում

Երաշխավորվել է հրատարակության

ԵՊԿ խմբագրական խորհրդի առաջարկով

Շարականների ձայնակարգային 

վերլուծության փորձ 

Ամփոփում 

Ութձայն համակարգը հայ երաժշտատեսական մտքի առանցքային ոլորտներից է։ Թեմային անդրադարձ եղել է հայ

եկեղեցական երաժշտության գրեթե ամբողջ բազմադարյան պատմության ընթացքում։ Ձայնեղանակների

պատկերացումները հայ իրականության մեջ կազմավորվել են դեռևս նախաքրիստոնեական՝ հեթանոսության

ժամանակաշրջանում (Ա.Արևշատյան, «Ձայնեղանակների ուսմունքը միջնադարյան Հայաստանում», Երևան, 2013թ., էջ 14), 

ապա Դ-Ե դդ. վերաիմաստավորվել ըստ քրիստոնեական նոր գաղափարախոսության և գեղագիտական նոր պահանջների

(նույն տեղում)։ Ձայնեղանակների ուսմունքն առաջընթաց ապրեց Կիլիկյան Հայաստանում ԺԲ-ԺԴ դդ., մասնավորապես

տեղի նշանավոր վանական համալիրներում (Դրազարկ, Արքակաղին) և այլուր։ Հատկապես նշանակալի է ԺԹ դարի

պոլսահայ երաժիշտների դերն Ութձայն համակարգի գրանցմանը, պահպանմանն ու հետազոտմանը նվիրված

աշխատանքներում, որ սկզբնավորվեց մասնավորապես հայկական նոտագրության ստեղծմամբ՝ Հայր Մ. Բժշկյան, Հ. 

Լիմոնճյան, Ե. Տնտեսյան, Ն. Թաշճյան, Հ. Այվազյան և այլք։ Թեման արդիական է նաև վերջին ժամանակաշրջանի (Ի-ԻԱ դդ.) 

հայ երաժշտագիտության մեջ՝ Տ. Կոմիտաս վրդ., Ք. Կուշնարյան, Ռ. Աթայան, Կ. Խուդաբաշյան, Ն. Թահմիզյան, Ա. 

Արևշատյան, Լ. Հակոբյան, Ա. Մուշեղյան, Մ. Նավոյան, Գ. Ամիրաղյան, Լ. Հարությունյան, Ա. Մարտիրոսյան, Ն. Միսակյան։ 

Մենք ևս փորձել ենք անդրադառնալ թեմային ԵՊԿ Հայ ավանդական երաժշտության կատարողական արվեստի ամբիոնի

«Հայ հոգևոր երաժշտություն» դասընթացի շրջանակներում։ Ձայնակարգային վերլուծության ենք ենթարկել ծրագրում

ներառված շարականներից տասը՝ ըստ ձայնակարգային հետևյալ հատկանիշների՝ վերջավորող ձայն, դիմող ձայն, 

գործածվող ձայն, վերջին վերջավորող ձայն, ելևէջ/էջել, ձայնառություն։ Հոդվածում ներկայացրել ենք նաև  նշված

դասընթացում ընդգրկված տաղերից Սբ. Գրիգոր Նարեկացու (Ժ դ.) «Սայլն այն իջանէր» Սուրբ Հարության տաղի

ընդհանուր նկարագրությունը։   

Բանալի-բառեր. ձայն կամ ձայնեղանակ, Հայկական Ութձայն, ձայնակարգ, ձայնեղանակի ձայնակարգային հատկանիշներ, Սբ. 

Մեսրոպ Մաշտոց, Սբ. Սահակ Ա Պարթև, Սբ. Մովսես Խորենացի, ձայնեղանակի ձայնակարգային վերլուծություն։ 
Abstract 

Chair of Performing Arts of Armenian Traditional Music, "Folk Singing" Erik Vardan Aloyan. - "An Attempt at modal 
Analysis of Sharakans (Armenian spiritual songs)". 
The eight voice system is one of the key areas of Armenian musical thought. The topic has been referred to almost
throughout the centuries-long history of Armenian church music. Conceptions of vocal instruments in Armenian reality
were formed in the pre-Christian, pagan period (A. Arevshatyan, "The Doctrine of Sounds in Medieval Armenia",
Yerevan, 2013, p. 14), then they were reinterpreted in the IV-V centuries according to the new Christian ideology and
new aesthetic requirements (ibid). The doctrine of sounds progressed in Cilician Armenia in the XII-XIV centuries, 
particularly in the famous local monastic complexes (Drazark, Arkakaghin) and elsewhere. Especially notable is the role
of 19th-century Iranian-Armenian musicians in the works dedicated to the recording, preservation and research of the
eight voice system, which began in particular with the creation of Armenian notation by Father M. Bjshkyan,
H. Limontchyan, E. Tntesyan, N. Tashchyan, H. Ayvazyan and others. The topic is also relevant in Armenian 
musicology of the latest period (XX-XXI centuries): Komitas Vardapet, K. Kushnaryan, R. Atayan, K. Khudabashyan, N.
Tahmizyan, A. Arevshatyan, L. Hakobyan, A. Musheghyan, M. Navoyan, G. Amiraghyan, L. Harutyunyan, A. Martirosyan,  

N. Misakyan. An attempt was made to address the topic within the framework of the course "Armenian Spiritual Music"
of the Chair of Armenian Traditional Music Performing Arts. 10 of the sharakans included in the program were subjected
to sound analysis according to the following sound features: The article also presents the general description of one of the
cantos included in the program, namely "Let the Cart Descend to the Holy Resurrection" by St. Grigor Narekatsi
(XIVcentury). 

Key Words: voice, Armenian eight voice, mode, Mode features of voice, St. Mesrop Mashtots, St. Sahak I Partev, St. Movses 
Khorenatsi, Mode analysis of voice. 

Абстракт 
Кафедра исполнительского искусства армянской традиционной музыки, народное пение Эрик Варданович 
Алоян.-“Опыт ладового анализа гласов тараканов ”. 
Восьмигласие является одной из важнейших областей армянского теоретического музыкознания. К Восьмигласию
неоднократно обращались на протяжении всей многовековой истории армянской церковной музыки.
Представления о гласах в армянской среде сформировались еще в дохристианский период - во времена язычества 
(А. Аревшатян, Учение о гласах в Средневековой Армении, Ереван, 2013, с. 14, на армянском языке, резюме на
русском, французском, английском языках). В IV - V веках нашей эры, они были переосмыслены в соответствии с
новой христианской идеологией, и новыми эстетическими потребностями (там же). Учение о гласах получило
развитие, в частности, в крупных монастырских центрах Киликийской Армении в XII - XIII веках (Аркакагин, 
Дразарк) и т. д. Значительна роль константинопольских армянских музыкантов XIX века в деле фиксации,
сохранении и исследовании системы Восьмигласия, что во-многом было обусловлено созданием армянской
нотописи - М. Бжишкян, А. Лимонджян, Е. Тнтесян, Н. Тащян, А Айвазян и др. Тема Восьмигласия актуальна в
армянском музыковедении XX-XXI веков - архимандрит Комитас, X. Кушнарев, Р. Атаян, К. Худабашян, Н. Таг-
мизян, А. Аревшатян, Л. Акопян, А. Мушегян, Г. Амирагян, Л. Арутюнян, А. Мартиросян, Н. Мисакян. В рамках
предмета “Армянская духовная музыка ” кафедры “Исполнительское искусство армянской традиционной
музыки” Ереванской государственной консерватории им. Комитаса (ЕГК) мы попытались проанализировать
ладовое строение гласов тараканов, включенных в учебную программу отмеченного выше предмета. Анализ
произведен нами по следующим параметрам: завершающий тон (финалис), последний завершающий тон
(конфиналис), доминирующий звук (реперкусса), употребительные тоны (альтерированные звуки), органный
пункт; ладовый звукоряд (Н. К. Тагмизян, Теория музыки в Древней Армении, Ереван, 1977, сс. 179-180, и 
представлен в форме таблицы на трех языках - армянском, русском, английском). Десять из анализированных
тараканов приведены в настоящей статье. Здесь же дано описание тага на Святое Воскресение Христово (Пасху)
Св. Григор Нарекаци (X век) “Спускалась телега с горы Масис” (Масис - другое название библейской горы
Арарат). 

Клечевые слова: глас, Армянское восьмигласие, лад, Ладовые особенности гласа, Св. Месроп Маштоц, Св. Саак I Партев, 
Св. Мовсес Хоренаци, Ладовый анализ гласа. 

Հայ միջնադարյան երաժշտության տեսական 
ուսումնասիրության մեջ մշտապես առանցքային տեղ է 
գրավել ձայնեղանակների քննությունը։ Հայկական 
տեսական երաժըշտագիտության մասին թերևս առաջին 
հիշատակությունն անգամ վերաբերում է Ութձայն 
համակարգի ուսումնասիրությանը։ Դեռևս Ը դարում 
Ստեփանոս Սյունեցին հայկական ութձայնի մասին 
որոշակի վերլուծական դրույթներ է առաջ քաշում (1.)։ 

 Պատմության ընթացքում որքան զարգանում է 
հոգևոր երաժշտությունը, որքան ձայնեղանակների 
մեղեդիական նկարագիրը բարդանում է, այնքան առավել 
արդիական է դառնում դրանց տեսական ուսումնա-
սիրությունը։ Բարձր միջնադարում՝ Կիլիկյան Հայաս-
տանում հայ երաժշտական մտքի զարգացումը հասնում է 

իր գագաթնակետին՝ մասնավորապես Հռոմկլա,
Արքակաղին, Սկևռա, Կարմիր վանք, Դրազարկ
վանական համալիրներում։ 

ԻԹ դարասկզբին հայ մշակույթի կարևոր կենտ-
րոններից մեկում՝ Կոնստանդնուպոլսում, Համբարձում
Լիմոնճեանի կողմից հայկական նոր նոտագրության
ստեղծումը, որի նպատակը հայ հոգևոր երաժշտական
ժառանգության գրանցումն ու պահպանումն էր, նոր
թափ հաղորդեց նաև հայ տեսական երաժշտա-
գիտությանը՝ մասնավորապես Ութձայն համակարգի
ուսումնասիրությանը։   

Դրա վառ ապացույցն են մի շարք անվանի պոլ-
սահայ երաժիշտների հեղինակած բազմաթիվ 
հոդվածները, դասագրքերն ու ուսումնասիրություննե-
րը՝ Հայր  Մինաս  Բժշկեանի (2.), Եղիա  Տնտեսյանի (3.),  

 Նիկողայոս Թաշճյանի (4.)։ Մայր Աթոռ Սուրբ
Էջմիածնում Գևորգ Դ Հայրապետի հրամանով Թաշճեանի
և իր մի խումբ աշակերտների ջանքերով Շարակնոցի,
Պատարագի երգեցողությունների և Ժամագրքի
հայկական ձայնանիշերով գրանցումը արևելահայ
իրականության մեջ հիմք է դառնում հայ եկեղեցական
երաժըշտության մի շարք բազմաձայն մշակումների
Մակար Եկմալյանի (5.) և Տ.Կոմիտաս վարդապետի (6.)
դաշնավորված «Պատարագ»-ների և այլն։ Թափ է առնում
նաև հայ եկեղեցական երաժշտության՝ մասնավորապես
Ութձայն համակարգի տեսական ուսումնասիրությունը։
Այս մասին են վկայում Արշակ Բրուտյանի հայկական
ձայնագրության դասագիրքը (7.), Տ.Կոմիտաս
վարդապետի «Հայոց յեկեղեցական յեղանակները», «Հայոց
յեկեղեցական յերաժշտությունը XIX դարում», 
«Յերգեցողությունք Ս. Պատարագի», «Հայ յեկեղեցական
երաժշտություն» (8.) հոդվածները։          

Ձայնեղանակային համակարգի և հատկապես
վերջինիս ձայնակարգային կառուցվածքի
հետազոտության նոր փուլ է սկզբնավորում Քրիստափոր
Կուշնարյանի «Հայ մոնոդիկ երաժշտության պատմության
և տեսության հարցեր» (9.) մենագրությունը, որն ուղեցույց
է դառնում հայ (նաև օտարազգի) երաժշտագետների
տեսական ուսումնասիրությունների համար։ Ասպարեզ
են գալիս հայ տեսական երաժշտագիտության մի շարք
առաջատար մասնագետներ՝ Ռոբերտ Աթայան (10.),
Կարինե Խուդաբաշյան (11.), Նիկողոս Թահմիզյան (12.),
Աննա Արևշատյան, Լևոն Հակոբյան (13.), Աստղիկ
Մուշեղյան (14.)։ Ութձայն համակարգի
ուսումնասիրության ասպարեզում ձևավորվում է Մհեր
Նավոյանի ստեղծած հայ երաժշտական
միջնադարագիտության նորագույն դպրոցը, որ ի դեմս
Գայանե Ամիրաղյանի (15.), Լիլիթ Հարությունյանի (16.),
Նանե Միսակյանի (17.), Աստղիկ Մարտիրոսյանի (18.),
այժմ էլ շարունակում է հայ եկեղեցական երաժշտության
խորքային ուսումնասիրությունը։ 

Հայ հոգևոր երաժշտությունը դասավանդվում է
Երևանի Կոմիտասի անվան պետակական
կոնսերվատորիայի մի շարք մասնագիտական
բաժիններում, որոնց թվում է նաև «Հայ ավանդական
երաժշտության կատարողական արվեստի» բաժինը։
Դասընթացի շըրջանակներում ուսանողները
ծանոթանում են հայ հոգևոր երաժշտության
պատմությանը, երաժշտական նյութին, սակայն
երաժշտական առավել խոր վերլուծության համար
դասընթացին տրված ժամանակային սահմանները չեն
բավարարում։ Այս էլ պատճառ հանդիսացավ, որպեսզի
փորձենք վերլուծել դասընթացի ծրագրում ներառված
երաժշտական նյութը՝ ուսանողներին այն առավել
հասկանալի դարձնելու համար։ Սկզբում ձայնակարգային
վերլուծության ենթարկեցինք դասընթացի ծրագրում
ներառված շարականները՝ դուրս բերելով վերջիններիս
ձայնակարգային հատկանիշները։ Մեր վերլուծության ըն-
թացքում դիտարկել ենք  շարականների ձայնակարգային 

հետևյալ հատկանիշները՝ վերջավորող ձայն, դիմող ձայն, 
գործածվող ձայն, վերջին վերջավորող ձայն, ելևէջ կամ
էջել, ձայնառություն։ Չենք անդրադարձել հանգչող
ձայներին և ձայնեղանակներին բնորոշ թռիչքներին, 
որոնք մտադիր ենք դիտարկել մեր հետագա
ուսումնասիրությունների ընթացքում։ 

Ձայնակարգային վերլուծություն կատարելիս
առաջնորդվել ենք հայ մոնոդիկ երաժշտության
դիատոնիկ հնչյունաշարի կառուցվածքով, Ք. 
Կուշնարյանի եզրաբանությամբ և կիրառել ենք նրա
առաջարկած որոշ պայմանական նշաններ։ Այսպիսով
էջելում կամ ելևէջում «[]»-ում նշված են վերջավորող

ձայները,      «( )»-ում՝ դիմող ձայները,  ★ «/»-ով նշված են
ցածր հնչյունները: Բարձր հնչյունների նշանակման
համար կիրաոեչ ենք « » (ըստ' Ա. Բաղդասարյանի): 

«Այսօր գոլով ի Բեթանիա» շարականը թաշճյանական 
ձայնագրյալ «Շարակնոց»-ում բաղկացած է 3 տնից և
հավելյալ 6 պատկերից։ Այս շարականի առաջին երեք
տները շարադրված են ԱՁ դրձ ձայնեղանակում, չորրորդ,
հինգերորդ և վեցերորդ տները՝ ԱՁ մայր ձայնեղանակում,
իսկ մնացած պատկերները՝ յոթերորդը, ութերորդը և
իններորդը՝ ԲՁ ձայնեղանակում։ Մենք քննության ենք
առել միայն շարականի առաջին երեք տները։ 

«Խորհուրդ մեծ և սքանչելի» շարականի բոլոր 10 
տները ծավալվում են ԴԿ մայր ձայնեղանակում, միայն
վերջին՝ 10-րդ տան «Վերջավորութիւն»-ը ավարտվում է 
ԴԿ դրձ ձայնեղանակում՝  f1 e1 des1 c1: Աղյուսակում նշված
բոչոր ձայնակարգային հատկանիշները (բացառությամբ
վերջին վերջավորող ձայնի) վերաբերում են շարականի 10 
տներին, բայց ոչ տասներորդ տան վերջավորությանը: 

Հոդվածին կից ներկայացնում ենք թվով տասը

շարականների ձայնակարգային վերլուծության մեր

փորձը՝ աղյուսակի տեսքով: 

Դասընթացի ծրագրում բացի շարականներից

ներառված են նաև տաղեր, գանձ, ժամագրքի երգ, որոնք

ծավալվում են ձայնեղանակային համակարգից դուրս, 

սակայն դրանք ևս վերլուծելու անհրաժեշտություն կար: 

Այս ձայնակարգային վերչուծությունն ընդգրկել ենք

հոգևոր երգերի ընդհանուր նկարագրի սխեմայում (ըստ  

Ա. Բաղդասարյանի): Այն բաղկացած է 13 բնու-

թագրիչներից՝ 

ա. Հեղինակ, 

բ. Երգի ստեղծման ժամանակաշրջան, 

գ. Թեմա, 

դ. ժանր, տիպ, 

ե. Կատարման օր, ժամանակ, 

զ. Կատարման տեսակ, 

է. Ձայնեղանակ, ձայնակարգ, 

ը. Մեղեդիական ոճ, 

թ. Հերոսներ, 

Մ ի ջ ն ա դ ա ր ա գ ի տ ո ւ թ յ ո ւ ն  

Ժ. Գրական աղբյուր,  

ժա. Սկսվածք, 

ժբ. Երաժշտության գրառման համակարգ, 

ժգ. Լեզու: 

Ստորև ներկայացնում ենք նաև Սուրբ Գրիգոր

Նարեկացու «Սայլն այն իջանէրե Սուրբ Հարության տաղի

նկարագրությունը՝ ըստ վերոնշյալ սխեմայի։ Տաղի

ձայնակարգային վերլուծությունը կատարելիս

առաջնորդվել ենք փուշ (□) = d1 սկզբունքով՝ համաձայն

Տ.Կոմիտաս վարդապետի ձայնագրությունների[19]: 

Սուրբ Գրիգոր Նարեկացի (Ժ դար), «Սայլն այն

իջանէր» Տաղ Սուրբ Յարութեան: 

ա. Հեղինակ՝ Սբ. Գրիգոր Նարեկացի,  

բ. Երգի ստեղծման ժամանակաշրջան՝ Ժդ.,  

գ. Թեմա՝ փառաբանութիւն Յիսուս Քրիստոսի

Յարութեան, Քրիստոսի երկրորդ գալուստը եւ մուտքը

Երուսաղեմ, 

դ. Ժանր՝ տաղ, տիպ' —, 
ե. Կատարման օր, ժամանակ՝ Տօն Յարութեան

Յիսուսի Քրիստոսի, Սբ. Պատարագ, մաս Ա՝ «Պատ-

րաստութիւն»՝ որպէս մեղեդի, 

զ. Կատարողական ձև՝ մենակատարային՝ վոկալ

ձայնառութեամբ, 

է. Ձայնեղանակ կամ ձայն՝ —, ձայնակարգ՝ 

1. h եիպոփռյուգական3,6( +7>
 — Սայլն այն իջանէր, 

Եւ ի վերայ նորա աթոռք են 

կարգեալ, [...], 

2. a հիպոդորիական 3,5 — Որք երգէին եւ ասէին, 

Փառք Քրիստոսի 

ամենազօր յարութեան, 

3. a հիպոհարմոնիկ 4 -2,+3
 — Ածեալ են, ածեալ 

4. e հիպոէոլական 3,6,7 — Զսայլիկն ածեալ, ածեալ 

են, կացուցեալ, կացուցեալ, 

5. a հիպոդորիական 3 — Եւ ահա չշարժէր 

սայլիկն այն, 

6. e հիպոէոլական 4,6,7 — Եւ ահա չխաղայր անիւն 

այն, անիւն այն, 

7. a հիպոդորիական 3 — Եւ ճռնչալով գայր մտանէր, 

8. e հիպոէոլական 3,7 — յԵրուսաղէմ, 

9. a հիպոդորիական 3 — Եւ որդիք նոր Սիովնի, 

10. e հիպոէոլական 3,6,7 — Նոր երգ երգէին զայս 

ասելով, ասելով, 

11. a հիպոդորիական 3,5 — Փառք Քրիստոսի 

ամենազօր յարութեան: 

ը. Մեղեդիական ոճ՝ խառը՝ վանկային-ներվան-

կային-զարդոլորուն, 

թ. Կերպարներ՝ աթոռք, Որդի Արքայի, վեցթեւեան

սերովբէքն, բազմաչեայ քերովբէքն, մանկունք գեղեցիկ, 

Քրիստոսի, 

ժ. Գրական աղբյուր՝ Յիսուս Քրիստոսի Յարութիւնը 

1. Աստուածաշունչ  Մատեան  կամ  Սուրբ  Գիրք, 

Նոր Կտակարան, Աւետարան ըստ Մատթէոսի, ԻԸ, 

2. Աւետարան ըստ Մարկոսի, ԺԶ, 

3. Աւետարան ըստ Ղուկասու, ԻԴ, 

4. Աւետարան ըստ Յովհաննու, Ի, 

5. Հին Կտակարան, Ծնունդք, Ը, 4՝ ի լեռնէն 

ի Մասեաց (Արարատ լեռ), 

ժա. Սկսվածք' —, 
ժբ. Երաժշտության գրառման համակարգ՝  

խազագրութիւն (Ը - ԺԵ դդ.), հայկական նոտագրութիւն

կամ Լիմոնճեանի համակարգ (ԺԹ դար), եվրոպական

նոտագրութիւն (ԺԹ դարի երկրորդ կէս), 

ժգ. Լեզու՝ գրաբար: 

Մենք շարունակում ենք աշխատել հայ հոգևոր

երաժշտության ասպարեզում՝ ներկայացնելով «Հայ

հոգևոր երաժշտություն: Ուսուցողական նյութեր» մեր

